
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	22․05․2026թ.

	
	01/8-3/12742-2026

	1․ 2026թ. բյուջետային հայտով ՀՀ արդարադատության նախարարության կողմից ներկայացվել է շուրջ 259.8 մլն դրամի պահանջ (420 հատուկ նշանակության էլեկտրոնային սարքերի համար), որն ամբողջությամբ բավարարվել է: Սակայն ինչպես այժմ, այնպես էլ նախորդ տարիներին առաջացել է լրացուցիչ էլեկտրոնային հսկողության սարքերի ձեռքբերման անհրաժեշտություն:
Այս կապակցությամբ առաջարկում ենք բյուջետային գործընթացի ժամանակ հնարավորինս ճշգրիտ գնահատել սարքավորումների անհրաժեշտ չափաքանակը և ֆինանսավորումը դիտարկել բյուջետային գործընթացի շրջանակներում:
Նշենք նաև, որ ՀՀ կառավարության 04.12.2025թ. N 1761-Ն որոշման հավելվածով հաստատված պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի համաձայն՝ արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում, բացառությամբ՝ պահանջարկով մղվող միջոցառումների գծով բյուջետային տարվա ընթացքում ձևավորված պարտավորությունների ֆինանսավորման վերաբաշխումները:














































2․ Բացի այդ, հայտնում ենք, որ «Պրոբացիայի մասին» ՀՀ օրենքի 44-րդ «Էլեկտրոնային հսկողության ծառայությունների ֆինանսավորումը» հոդվածի 1-ին կետի համաձայն՝ էլեկտրոնային հսկողության ծառայությունների ֆինանսավորումն իրականացվում է դատական ակտով՝ պետական բյուջեի կամ պրոբացիայի շահառուի միջոցների հաշվին:
Հետևաբար, բյուջետային ծախսերի օպտիմալացման հնարավորությունն ու նպատակահարմարությունը գնահատելու նպատակով առաջարկում ենք ներկայացնել ամփոփ տեղեկատվություն մինչև այժմ շահառուների միջոցներով իրականացված տնային կալանքի և վարչական հսկողության ծառայությունների (ըստ գանձապետական համակարգի 2025-2026թթ. համար գրանցվել է 1 դեպք), ինչպես նաև սարքավորումների դիտավորյալ կամ անզգույշ վնասման դիմաց փոխհատուցված գումարների և արձանագրված դեպքերի վերաբերյալ:













3. Հաշվի առնելով Հայաստանի Հանրապետությունում քրեական պատժողական քաղաքականության մեղմացման ներկայիս միտումները (մասնավորապես՝ կալանավորման փոխարինումը տնային կալանքով)՝ էլեկտրոնային հսկողության սարքերի պահանջարկը զգալիորեն աճել է:
Այս կապակցությամբ առաջարկում ենք ուսումնասիրել և ներկայացնել տեղեկատվություն տեղական շուկայում համապատասխան մասնագիտացված ընկերությունների առկայության վերաբերյալ, որոնք կարող են իրականացնել նշված սարքերի ընթացիկ սպասարկումն ու վերանորոգումը՝ ներկայացնելով նաև համանման մասնագիտական ծառայություններ մատուցող կազմակերպությունների գնային առաջարկների վերլուծություն:




























4. Հարկ է նշել նաև, որ պրոբացիայի (այլընտրանքային խափանման միջոցների և պատիժների) կիրառումն ու ընդլայնումը պետության համար ունի զգալի տնտեսական արդյունավետություն։ Ազատազրկումը պրոբացիայով փոխարինելու արդյունքում էականորեն նվազում են ինչպես ուղղակի (քրեակատարողական հիմնարկների պահպանման, բժշկական և այլն), այնպես էլ անուղղակի (սոցիալական նպաստների, դատապարտյալների վերաինտեգրման և այլն) ծախսերը։ Ուստի, Պրոբացիայի ծառայության զարգացումը կարող է հանգեցնել քրեակատարողական համակարգի ընթացիկ և կապիտալ ծախսերի էական կրճատման:
Հաշվի առնելով, որ ՀՀ կառավարության պահուստային ֆոնդը ծանրաբեռնված է արդեն իսկ շրջանառվող որոշման նախագծերով, առաջարկում ենք այն չդիտարկել որպես ֆինանսավորման աղբյուր:
Ելնելով վերոգրյալից՝ առաջարկում ենք հարցի քննարկմանն անդրադառնալ ՀՀ 2026թ. պետական բյուջեով ՀՀ արդարադատության նախարարության ծրագրերի օպտիմալացման (օրինակ՝ քրեակատարողական համակարգի ծախսերի կրճատման և ծառայությունների պատվիրակման) արդյունքում ձևավորվող տնտեսումների հաշվին վերաբաշխումներ իրականացնելու միջոցով:










5. Նախագծի N 7 հավելվածի համաձայն՝ Նախագծով հատկացվող միջոցների հաշվին նախատեսվում է ձեռք բերել «Enigma information protection sistems» ընկերության հետ կնքված թիվ ՀՀ ԱՆ-ԷԱՃԱՊՁԲ-24/16-1 պայմանագրի 2-րդ չափաբաժնով նախատեսված 128 հատ վարչական հսկողության սարք, որից 100 հատը` որպես լրացուցիչ խմբաքանակ՝ հիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 3-րդ կետի «բ» ենթակետը, այն է՝ պատվիրատուն, որևէ անձից կատարելով ապրանքների գնում, որոշում է սկզբնական պայմանագրում չներառված, սակայն օբյեկտիվորեն չնախատեսված հանգամանքներից ելնելով՝ սկզբնական պայմանագրի կատարման համար անհրաժեշտ դարձած ապրանքների լրացուցիչ գնում կատարել նույն անձից՝ պայմանով, որ դրա գինը չգերազանցի սկզբնական պայմանագրի ընդհանուր գնի 10 տոկոսը:
Նկատի ունենալով, որ վերոնշյալ հոդվածով սահմանված են մեկ անձից գնում կատարելու պայմանները՝ առաջարկում ենք Նախագծի N 7 հավելվածում լրացուցիչ 100 հատ սարքի գնման ձևը նշել «ՄԱ»:

	Չի ընդունվել։
Պրոբացիայի ծառայության 2026թ. համար ներկայացված 1-ին բյուջետային հայտով էլեկտրոնային հսկողության սարքավորումներ ձեռք բերելու նպատակով նախատեսվել է 303․2 մլն դրամի գումար, սակայն, նկատի ունենալով միջոցների սահմանափակությունը, արդյունքում գումարը կրճատվել է, իսկ ընթացիկ տարում բյուջեից տրամադրվել է 259․8 մլն դրամի գումար, ինչի արդյունքում ձեռք է բերվել ավելի նվազ քանակի էլեկտրոնային հսկողության սարքավորումներ, քան առկա կանխատեսումներով ու գնահատումներով անհրաժեշտ էր։ 
Հարկ է նշել, որ սարքավորումների քանակի կանխատեսման գործընթացում, հաշվի առնելով անհրաժեշտ սարքերի քանակի վրա ազդող արտաքին գործոնների զգալի ազդեցությունը և դրանց վրա որևէ կերպ Ծառայության կողմից ներազդելու անհնարինությունը, ժամանակ առ ժամանակ առաջանում են սարքավորումների նոր խմբաքանակի ձեռք բերման անհրաժեշտություն։ Էլեկտրոնային հսկողության սարքերի քանակի հաշվարկներն իրականացվում են՝ հաշվի առնելով 2023-2025թթ. այլընտրանքային խափանման միջոցների կիրառման վերաբերյալ դատական ակտերի թվաքանակը, արձանագրված աճի միտումները և վիճակագրությունը, սարքերի երաշխիքային, հետերաշխիքային ու տեխնիկական սպասարկան անհրաժեշտության  գործոնը։ 
Ծառայությունում 2025թ. այլնտրանքային խափանման միջոցներով հաշվառվել է 3692 շահառու, որից 2053-ը՝ տնային կալանք, իսկ 1639-ը՝ վարչական հսկողություն խափանման միջոցներով։ 2025թ. այլնտրանքային խափանման միջոցներով հաշվառված շահառուների քանակը 1524-ով կամ 70,3%-ով գերազանցում է 2024թ. համադրելի ժամանակահատվածի ցուցանիշը։ 2026թ. հունիսի 1-ի դրությամբ այլնտրանքային խափանման միջոցներով ընթացիկ տարում հաշվառվել է 2052 շահառու, որը 361-ով կամ 17,5%-ով գերազանցում է 2025թ. նույն համադրելի ժամանակահատվածի ցուցանիշը։
Միաժամանակ, ազատության սահմանափակում պատժի կատարումը ևս իրականացվում է էլեկտրոնային հսկողության միջոցների կիրառմամբ։ Ծառայությունում 2025թ. ազատության սահմանափակում պատժով հաշվառվել է 283 շահառու, որը 169-ով կամ շուրջ 148%-ով գերազանցում է 2024թ. նույն ժամանակահատվածի ցուցանիշը։ 2026թ. հունիսի 01-ի դրությամբ ընթացիկ տարում ազատության սահմանափակում պատժով հաշվառվել է 220 շահառու, որը 33-ով կամ շուրջ 17,6%-ով գերազանցում է 2025թ. նույն ժամանակահատվածի ցուցանիշը։
2026թ. առաջին հինգ ամիսների ընթացքում այլընտրանքային խափանման միջոցներով և ազատության սահմանափակում պատժով վարույթների քանակը շարունակվում են աճել։ Այսպես, տարեսկզբին  վերոնշյալ վարույթների շրջանակում կիրառված սարքերի քանակը կազմել է 1999 միավոր, իսկ 2026թ. հունիսի 1-ի դրությամբ առկա է 2290 ընթացիկ կիառում (աճը՝ շուրջ 15 տոկոս)։ Հինգ ամիսների ընթացքում այլընտրանքային խափանման միջոցներով և ազատության սահմանափակում պատժով վարույթների աճի միտումները նախկին տեմպով շարունակվում են պահպանվել։
ՀՀ քրեական դատավարության օրենսգրքի 123-րդ և 124-րդ հոդվածների համաձայն՝ տնային կալանք և վարչական հսկողություն խափանման միջոցները կիրառվում են դատարանի որոշմամբ, ինչով պայմանավորված, Ծառայությունը էլեկտրոնային հսկողության սարքերի անհրաժեշտ չափաքանակը ճշգրիտ գնահատելու որևէ հնարավորություն չունի։ 

Ընդունվել է:
«Պրոբացիայի մասին» ՀՀ օրենքի 44-րդ  հոդվածի 1-ին կետով սահմանված՝ պրոբացիայի շահառուի միջոցների հաշվին էլեկտրոնային հսկողության ծառայությունների ֆինանսավորման վերաբերյալ հարցի հետ կապված՝ առկա վիճակագրությունը չի փոխվել և մինչ այժմ գրանցված է միայն մեկ դեպք: Էլեկտրոնային հսկողության ծառայությունների ծախսերի ֆինանսավորման բեռի սահմանման լիազորությունը պատկանում է դատարանի իրավասությանը, ուստի Ծառայությունը տվյալ գործընթացին չի կարող որևէ ազդեցություն ունենալ։ 
Բացի ընթացիկ նորոգման ենթակա սարքերից, 42 միավոր սարք ներկա պահին ենթակա են հիմնանորոգման՝ հիմնականում պայմանավորված դրանց կիրառման ընթացքում շահառուների կողմից սարքերի միտումնավոր կամ անզգուշաբար վնասելու, տարբեր միջամտությունների արդյունքում սարքի ֆունկցիոնալությունը խափանելու կամ այլ հանգամանքով։ Տվյալ սարքերին պատճառված նյութական վնասները սահմանված կարգով գնահատվում, վերականգնվում ու փոխհատուցվում են ՀՀ պետական բյուջե։ 
2024թ. մինչ օրս ՀՀ պետական բյուջե վերականգնվել է 4,204.3 հազ․ դրամ, որից միայն 2026թ. հունվարի 01-ից մինչև մայիսի 31-ը 1,544.6 հազ․ դրամ։


Ընդունվել է:
էլեկտրոնային հսկողության սարքերի հետերաշխիքային տեխնիկական սպասարկման հիմնախնդրին և տեղական շուկայում համապատասխան տնային կալանք ու վարչական հսկողություն խափանման միջոցների համար նախատեսված էլեկտրոնային հսկողության սարքերի ընթացիկ սպասարկումն ու վերանորոգումը իրականացնող մասնագիտացված ընկերությունների առկայության վերաբերյալ ուսումնասիրության հարցի վերաբերյալ, տեղեկացնում ենք, որ համապատասխան ուսումնասիրություն իրականացվել են ու իրականացվում են պարբերաբար։ Ներկայումս, որպես արդյունք, արձանագրված է, որ Հայաստանի Հանրապետությունում նման մասնագիտացված ընկերություն առկա չէ։ Անհրաժեշտ է նկատի ունենալ, որ էլեկտրոնային հսկողության սարքերը լայն սպառման արտադրանք չեն, արտադրվում են հատուկ մասնագիտացված ընկերության կողմից՝ հատուկ արտադրական սարքավորումների միջոցով, ինչի արդյունքում ապահովվում են ոչ միայն  GPS-ով, այլ բազմատիվ այլ տվյալների տվիչներով (սարքի տեղաշարժ, վնասում, անջատում, լիցքավորում, շղթայի վնասում, կտրում և այլն) տեղեկատվություն, ինչպես նաև սարքերը համապատասխանում են եվրոպական հատուկ ստանդարտներին, այդ թվում՝ IP68 ստանդարտին, որոնք տեղական ընկերությունները չեն կարող ապահովել։ Ոլորտը ներկայացնող տեղական ընկերությունների հետ այս հարցը բազմիցս քննարկվել է, և գործընթացը ներկայումս էլ կրում է շարունակական բնույթ։ Ներկա պայմաններում, չունենալով այլընտրանք և հաշվի առնելով, որ սարքերի հետերաշխիքային սպասարկումը տնտեսապես ամենաարդյունավետ լուծումն է պետական միջոցների խնայման տեսանկյունից, բավականին երկար ժամանակ բանակցել է արտադրողի հետ՝ սարքերի հետերաշխիքային սպասարկման գների շուրջ։ Ընդ որում արտադրողը, հիմնավորելով ոլորտում ապրանքների մատակարարման ու ծառայությունների մատուցման շուկայում արձանագրվող գնաճը, շատ հնարավոր է, հետագայում հրաժարվի ներկայումս ձեռք  բերված պայմանավորություններից։

Չի ընդունվել:
Քրեակատարողական ծառայության պահպանման ծախսերի գծով, նախնական հաշվարկների համաձայն, կանխատեսվում է ընդամենը 373,851.5հազ. դրամի տնտեսում, որից՝ 362,851.5հազ. դրամը սննդի ծառայությունների ձեռքբերման համար նախատեսված գումարից, իսկ 11,000.0 հազ. դրամը՝ ՀՀ ԱՆ Արմավիր ՔԿՀ արգելագոտու պարագծի էլեկտրոնային համակարգի ձեռքբերման ծախսից:  Սակայն քրեակատարողական ծառայության կողմից տնտեսված գումարները նախատեսվում է ուղղել ռազմավարությամբ նախատեսված և խիստ անհրաժեշտ մի շարք ապրանքների, ծառայությունների և աշխատանքների ձեռքբերմանը, մասնավորապես՝ թվով 6 քրեակատարողական հիմնարկների  պարագծերի կահավորմանը /211,880.0 հազ. դրամ/, թարգմանչական սարքերի /1,058.4 հազ. դրամ/, ռացիաների /3,600.0 հազ. դրամ/, ժամանակի հսկողության սարքերի, պտտադռնակի /2,428.0 հազ. դրամ/, սպորտային գույքի /2,761.3 հազ. դրամ, համակարգչային տեխնիկայի /52,890.0 հազ. դրամ/, օդորակիչների /1,500.0 հազ. դրամ/ ձեռքբերմանը, Արմավիր քրեակատարողական հիմնարկի 1-ին մասնաշենքի ընթացիկ վերանորոգմանը /86,351.4հազ. դրամ/:   Հարկ է նշել, որ վերը նշվածի հետ կապված արդեն իսկ կազմակերպվել են գնման գործընթացներ՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն, առանց ֆինանսական միջոցների նախնական նախատեսման և նախատեսվում է գումարների վերաբաշխմամբ ապահովել դրանք ձեռքբերումը:

Ընդունվել է:























